
FJALESI ONOMASTIK NE FJALORIN DYGJUHESH TE
HETZERIT DHE KRAHASIMI ME FJALORIN E SHQIPES SE
SOTME, 1984

Qéllimi i Kétij punimi éshté monitorimi i gjendjes sé fjalésit onomastik
né fjalorin dygjuhésh shqip-gjermanisht t¢ A. Hetzerit dhe né “Fjalori i
shqipes sé sotme” 1984, krahasimi i numrit té fjaléve onomastike, konstatimi i
problemeve dhe dalja me njé zgjidhje sa mé té pranueshme, gé informacioni té
jeté mjaft praktik pér t’u pérdorur nga konsultuesi i fjalorit. N& punim kemi
njé bankeé té dhénash shteruese pér numrin e fjalésit pér té gjitha shkronjat, pér
té dy fjalorét.

Fjalé kyce: Fjaloré dygjuhésh dhe shpjegues, fjalés onomastik, banké té
dhénash, ményré pasqyrimi, fjalor onomastik.

Metoda: Metoda e analizés sé tekstit dhe e induksionit

Né gjendjen e sotme té gjuhés standarde jané vendosur norma té
pérpunuara e té géndrueshme né té gjitha nénsistemet e saj, né fonetiké, né
gramatiké, né leksik, né fjaléformim e né stilistiké. Funksionet shogérore té saj
jané zgjeruar shumé duke u shtriré né té gjitha fushat e jetés e veprimtarisé.
Ajo ka fituar tipare té dallueshme vecanérisht né fushén e leksikut, té
frazeologjisé e formimit té fjaléve.

Né studimet e shumta leksikografike éshté evidentuar fakti se studimi
dhe njohja e leksikut éshté njé nga detyrat kryesore té leksikograféve, pasi
pasuria dhe larmia e leksikut éshté njé tregues i drejtpérdrejté i pasurisé dhe i
zhvillimit té gjuhés. Duke e paré né aspektin e peshés specifike qé ka leksiku
né gjuhé, del edhe réndésia e madhe gé kané fjalorét ku pasqyrohet ky leksik
né zhvillimin e tij.

Né punimin toné ne do té analizojmé vetém pasqyrimin e fjalésit
onomastik né fjalorét gé do té marrim né shgyrtim. Nga llojet dhe tipat e
ndryshém té fjaloréve, pér té vézhguar pasgyrimin e kétij fjalési, do té ndalemi
né “Fjalorin gjermanisht-shqip e shqip-gjermanisht”, t€ A. Hetzerit,1991,
“Fjalorin gjermanisht-shqip”, 2002, té prof. dr. Ali Dhrimo, si dhe fjalorin
shpjegues té gjuhés shqipe “Fjalori i shqipes s€ sotme”, 1984. Né kéta fjaloré
do t€ vecojmé Fjalorin e Hetzerit dhe “Fjalori i shqipes sé sotme”, 1984, jo
vetém pér peshén specifike qé zé fjalési onomastik né raport me fjalésin e
pérgjithshém, por dhe pér ményrén e pasqyrimit té kétij fjalési, do té shprehim
mendimin se cila duhet té jeté hapésira gé duhet té zéré ky lloj fjalési né

fjalorét shpjegues e dygjuhésh, ku vecanérisht,kéta té fundit, njézet vjetét e
fundit kané njohur njé bum botimesh né vendin toné.

Kjo shpjegohet me faktin se, pérvec kérkesés pér fjaloré t€ mesém apo
té médhenj, ndryshimet globale shogérore e politike né té cilat u pérfshiné
edhe trojet tona, hapja e Shqipérisé ndaj botés dhe krijimi i realitetit t& ri
politik né Kosovén e pasluftés béné gé nevoja pér fjaloré, té ndjehet mé
shumé. Né kéto rrethana, pér t’i pérmbushur kéto kérkesa, por edhe pér té
mbajtur hapin me realitetin e ri, né vendin toné pané dritén e botimit shumé
fjaloré shqip-gjuhé e huaj, apo gjuhé e huaj-shqip té véllimeve té ndryshme.
Ne nuk marrim pérsipér té gjykojmeé cilésiné e kétyre fjaloréve, as vézhgimin
e gjithé fjalésit té tyre, por do t&€ ndalemi vetém te fjalési onomastik i disa
fjaloréve gé ne menduam se do té sjellin materialin e mjaftueshém pér té
argumentuar idené toné né lidhje me ményrén e pasqyrimit té kétij fjalési. Né
njé analizé gé u kemi béré, né fjalorét gé po shgyrtojmé, toponimeve, té cilat
jo mé kot jané cilésuar “pérmendore té kujtesés njerézore”", vérejmé se rrethi i
makrotoponimeve ka kaluar shumé pértej kufijve kombétaré, duke e pasuruar
fjalésin e kétyre fjaloréve me emrat e kontinenteve, té shteteve, kryeqyteteve e
gyteteve kryesore. Makrotoponimet dhe emrat etniké gé shénojné banorin e
krahinave, qyteteve e fshatrave té Shqipérisé, apo banorét e shteteve e
gyteteve té€ ndryshme té botés, pérdorimet mbiemérore, emértimi i gjuhéve
dhe pérdorimet ndajfoljore té tyre, kané gjetur vend pasqyrimi né fjalésin e
tyre dhe e kané pasuruar kété fjalés. Nga fjalorét e pérmendur mé sipér po
vecoj “Fjalori gjermanisht-shqip e shqgip-gjermanisht” t& Hetzerit, fjalor me
rreth 12000 fjalé, pér faktin se brenda fjalésit té fjalorit, né té dyja pjesét e tij,
jané pérfshiré edhe toponimet, gjé gé nuk éshté né natyrén e fjaloréve té tillé,
pasi ato fjalé jané emra té pérvecém dhe si té tilla duhet té pérfshihen né
fjalorét onomastiké.

Ky fjalor dygjuhésh éshté i ngjashém me “Fjalori i shqipes s€ sotme”
1984, por vetém me shtojcén e kétij fjalori. Ndryshimi géndron né faktin se né
Fjalorin e tij Hetzeri, kété pasuri leksikore, e pérfshin té gjithén né fjalésin e
fjalorit, ndryshe nga Fjalori i 1984-&s, gé pérfshin né fjalés vetém emértimet e
gjuhéve e té folmeve si dhe pérdorimet ndajfoljore té tyre, ndérsa toponimet,
emrat etniké, emrin e banorit gé vjen direkt pas emrit t& vendit dhe ka
kuptimin “banor vendés i atij shteti, qyteti a fshati”? dhe mbiemrin gé vjen pas
emrit té banorit dhe ka kuptimin “qé lidhet me até vend a me banorét e tij, qé
&shté karakteristik pér até vend e pér banorét e tij ose &shté krijuar prej tyre”,
i ka t& vendosura né shtojcé. Mé poshté do té paragesim né tabelé numrin e

1 M. Halimi, Mbi disa toponime té tipit perifrastik, OK, Prishting, 1979, f. 243.
2 Fjalori i shqipes sé sotme, Tirané, 1984, f. 1423.

Fjalori i shgipes sé sotme, Tirané, 1984, f. 1423.

fjalésit onomastik té pjesés shgip-gjermanisht e gjermanisht-shqip té Fjalorit té
Hetzerit, t€ krahasuar me fjalorin shpjegues t€ gjuhés shqipe, “Fjalori i shqipes
s€& sotme” 1984, si dhe krahasimin midis dy pjeséve té& kétij fjalori,
gjermanisht-shqip e shqgip-gjermanisht, pasi ka njé ndryshim té madh té fjalésit
onomastik midis tyre, gjé gé tregon se nuk éshté pérdorur i njéjti kriter e
material leksikor, si dhe faktin se autori éshté nisur nga géllime té ndryshme
praktike gjaté hartimit té fjalorit dygjuhésh.

Gjithashtu ne do té bé&jmé njé krahasim jo vetém né vlera numerike, por
dhe do t€ shohim se ¢’toponime e emra etniké t€ banorit kané zéné vend né
kété fjalor, sa jané toponime té huaja e sa jané toponime shqiptare, sa emra
etniké jané té huaj e sa jané shqiptaré, né cilén pjesé té fjalorit pasqyrohen mé
shumé toponime e emra etniké, cili éshté raporti i toponimeve e emrave etniké
shqgiptaré me ata té huaj brenda ¢do pjese té fjalorit e midis dy pjeséve té tij, si
dhe me fjalorin shpjegues té gjuhés shqipe té vitit 1984. Sic shihet nga tabela,
te pjesa shqgip-gjermanisht, fjalési onomastik z& vend mé té& madh né raport me
fjalésin e pérgjithshém, aférsisht 9.5%, sesa né pjesén gjermanisht-shqip, ku
ky fjalés zé aférsisht 5% té fjalésit t€ pérgjithshém. Kjo tregon se autori i
fjalorit ka dashur t€ jap mé shumé informacion té Kkétij lloji pér lexuesin
gjerman sesa até shqiptar.

Né pjesén shqgip-gjermanisht pérfshihen né fjalésin e pérgjithshém té
fjalorit 1046 njési onomastike, nga té cilat 640 jané toponime e emra etniké té
huaj dhe 406 jané toponime e emra etniké shgiptaré. Nga gjithé fjalési
onomastik i huaj, 481 njési onomastike jané toponime dhe 159 jané emra
etniké té huaj.

FJALORI SHQIP-GJERMANISHT E GJERMANISHT-SHQIP |
HETZERIT, 1991

FJALORI | SHQIPES SE SOTME, 1984

C 25 37 4 5 13 22 1 2
D 26 46 1 7 10

DH 25 43 5 2 17 1 1
E 32 56 5 1 6 2 8 2
E 15 36 1 1 6 9 3

F 17 28 2 1 8 20 2 1
G 22 45 5 5 7 7

GJ 31 50 8 2 14 1
H 21 33 2 1 5 14 1 1
| 17 34 5 35 1
J 11 18 1 2 9 25 5

K 30 41 2 13 12 2 4
L 25 45 1 1 15 21 2 2
LL 33 56 1 2 5 7

M 30 56 4 1 5 14 2

N 26 41 8 2 11 4 5
NJ 19 31 25 11 16 3
0 29 52 2 20 9 3

P 18 30 5 16 28 3

Q 18 30 1 1 14 18 5 1
R 29 40 1 1 9 16 1 2
RR 33 54 11 15 1 1
S 22 33 20 1 5

SH 28 29 2 11 13

T 17 29 1 19 29 1 2
TH 20 34 2 12 24 1

) 33 61 1 5 4 3 4
\Y 19 33 2 14 16 2 4
X 21 35 2 8 11 4
XH 16 30 5 6 7 15

Y 26 45 1 9 12 2 4
Z 28 44 1 4 11

ZH 4

Shuma | 794 1342 41 111 325 588 67 56

Né fjalor jané dhéné toponime té tilla si: Abisini, Afganistan, Afriké,
Alpet Dinarike, Alpet e Evropés, Andet, Ameriké, etj. Kétu nuk po pasqyrojmé
nénndarjet e toponimeve, por pasgyrimin e tyre si toponime né pérgjithési.

Emrat etniké jané mé té pakté né numér se toponimet, aférsisht tri heré
mé pak, dhe jo gjithmoné u pérgjigjen oikonimeve qé jané né fjalésin e
fjalorit. Né fjalor, sic e thamé mé sipér jané vendosur 159 emra etniké, si:
afgan, afrikan, anglo-amerikan (-), grek, gjerman, holandez, kanadez, Korean,
sllovak (-), sudanez (-), vitnamez (-) etj. (Fjalét gé kané vijé né kllapa pérbri,
nuk kané oikonimin pérgjegjés né fjalésin e fjalorit,por éshté pasqyruar vetém
emri etnik).

Pjesa me toponime dhe emra etniké shqiptaré éshté mé e pakté né
numeér, gjithsej 406. Ajo z& rreth 40% té gjithé fjalésit onomastik té “Fjalorit
shqgip-gjermanisht”. Toponimet shqiptare zéné shumé pak vend, rreth 4% té tij,

ose 10% té pjesés shqipe, gjithsej 39 fjalé. Nga emrat toponimiké shqiptaré né
fjalor kemi kéto fjalé: Berat, Belsh, Bjeshkét e Némuna, Durrés, Fier, Ferizaj,
Gegéri, etj. Ndoshta autori nuk e ka quajtur t&¢ domosdoshme té pasqyronte mé
shumé toponime shqiptare né fjalor, pasi ai mund té jeté nisur nga fakti se,
gjaté pasqyrimit t& emrave etniké, mbas ¢do fjale jepet edhe shprehja “banor i
atij vendi”, p.sh. elbasanas (aus Elbasan), korcar (aus Korcé), Lezhjan (aus
Lezha) etj. Né gofté se do té marrim né konsideraté kété fakt atéheré mund té
themi se informacioni toponimik me Iéndé shqiptare né Fjalorin e Hetzerit
éshté edhe rreth 300 njési mé shumé. Kétu, nga numri i pérgjithshém i emrave
etniké shqiptaré, kemi zbritur ato oikonime té cilat, krahas bashkéshogérimit
me emrin etnik, jané pasqyruar edhe si z& mé vete né fjalésin e fjalorit.

Emrat etniké, si¢c e thamé mé lart, z&né pjesén mé té madhe té fjalésit
onomastik me burim shqiptar, gjithsej 367 fjalé onomastike. Né fjalor jané
dhéné emra etniké si: beratas, belshak, voskopojar, berishas (aus Berisha),
bicjan (aus Bicaj), damésjot (aus Damés), fierzak (aus Fierz€), frashérlli (aus
Frashér) etj. Emrat etniké me shpjegimet né kllapa nuk e kané oikonimin
pérgjegjés né fjalésin e fjalorit.

Njé raport krejt tjetér &shté né pjesén gjermanisht shqip té fjalorit. Edhe
si numér njésité onomastike jané mé té pakta, gjithsej 686 njési. Né fjalésin
onomastik té késaj pjesé 622 njési, ose rreth 90%, jané toponime dhe emra
etniké té huaj dhe vetém 64 njési, ose rreth 10%, jané toponime e emra etniké
shqiptaré. Pra, si¢ shihet, né pjesén gjermanisht-shqip, informacioni
enciklopedik shqgiptar nuk ka raporte té barabarta me informacionin pér vende
té tjera té njohura. Kjo ndoshta shpjegohet nga fakti se autori i fjalorit mé
tepér i drejtohet njé lexuesi gé ka informacion té bollshém pér vendin e tij nga
burime té tjera.

Nga 622 njésité onomastike joshqiptare, 491 njési, ose 79%, té tyre e
z€né toponimet dhe vetém 131 njési, ose 21%, e zéné emrat etniké té banorit.
Nga toponimet joshgiptare gé jané pasqyruar aty po japim disa prej tyre:
Afriké, Algjeri, Ameriké, Andet, Ankara, Bazel, Bagdad, Kinég, Kili, Finlandg,
Francé Gané, Havai, Itali, Xhamajké, Lombardi, Libi, etj., ndérsa emra etniké
té huaj té pasqyruar né Fjalor jané gjithsej 131 njési si: abisinias, afgan,
egjiptian, algjerian, grek etj.

Né njésité onomastike shqiptare jané dhéné 38 toponime dhe 26 emra
etniké té banorit si: Berat- beratas, Gjakové-gjakovar, Durrés-durrsak, etj.

Duke e krahasuar Fjalorin e Hetzerit me “Fjalorin e shqipes s€ sotme”
1984, shohim se kemi ndryshime midis dy fjaloréve, ndryshime gé konsistojné
jo vetém né numér njésish onomastike, por edhe né konceptim a ményré
pasqyrimi e né njési toponimike té pérbashkéta dhe té ndryshme. Sic e kemi
théné dhe mé lart, Fjalori i Hetzerit, né té dyja pjesét e tij, gjithé njésité
onomastike i ka dhéné€ né fjalés, ndryshe nga “Fjalori i shqipes s€ sotme”
1984, gé ka dhéné né fjalés vetém emértimin e gjuhéve e pérdorimet

ndajfoljore té tyre si: anglishte (gjuha)- anglisht (ndajfolje), fréngjishte-
fréngjisht. Ky Fjalor, i 1984-gs, ka gjetur zgjidhjen me shtojcé me titull:
“Emrat gjeografiké, emértimet e njerézve sipas vendbanimit a prejardhjes dhe
mbiemrat qé lidhen me to™”.

Edhe né aspektin sasior, brenda numrit t€ njésive toponimike gé ata
pasqyrojné, kané raporte té ndryshme né numrin e fjaléve té pérbashkéta e
atyre té ndryshme. Fjalori i Hetzherit ka 1046 njési toponimike, pra rreth tri
heré mé pak se Fjalori i 1984-és, i cili ka 3325 njési toponimike, nga té cilat
1036 jané emértime nga vende té ndryshme té botés dhe 2289 jané emértime
té territorit té Shqipérisé e trojeve té banuara nga shqiptarét jashté kufijve té
Shqipérisé londineze. Pra, si¢ shihet, né kété fjalor, ndryshe nga ai i Hetzerit,
ndryshon raporti i njésive onomastike shgiptare me ato té huaja né favor té
atyre shqiptare. Pérvec késaj, vihet re edhe njé dallim tjetér. Nga 1046 njési
onomastike té Fjalorit t& Hetzerit, 798 njési jané té pérbashkéta, ndérsa 248
njésité e tjera té pjesés shqip-gjermanisht jané té ndryshme nga ato té fjalorit
shpjegues té gjuhés shqipe té vitit 1984, pra jané vetém né Fjalorin e Hetzerit.
Meqé “Fjalori gjermanisht-shqip e shqip-gjermanisht” i Hetzerit éshté botuar
né vitin 1991, shtaté vjet mé voné se “Fjalori i shqipes s€ sotme”, mendojmé
se mund té jeté shfrytézuar materiali i kétij t& fundit pér pasqyrimin e fjalésit
onomastik té pjesés shqiptare.

Njé kontribut té vyer né pasqyrimin e fjalésit onomastik né fjalorét
dygjuhésh ka sjellé prof. dr. Ali Dhrimo me “Fjalori gjermanisht-shqip”, me
rreth 45.000 fjalé, botuar né vitin 2002. Né kété fjalor jepet njé material i
pasur onomastik. Kétu nuk kemi béré njé vjelje shteruese té materialit, si te dy
fjalorét e tjeré, por kemi ballafaquar ményrén e pasqyrimit té kétij fjalési né
fjalor, i cili ka té pérbashkétat dhe dallimet e tij me ményrén e pasqyrimit né
dy fjalorét gé analizuam. Ashtu si Fjalori i 1984-&s, ky fjalor ka shtojcé,
ndryshe nga fjalori i Hetzerit, por kété e ka vetém pér toponimet, ndérsa emrat
etniké, gjuha dhe pérdorimet ndajfoljore jepen né fjalés, ashtu si¢c vepron
Hetzeri me Fjalorin e tij. Kjo ndodh se veté kriteret e fjaloréve shpjegues
ndonjéheré e copézojné cerdhen e leksikut onomastik, sepse nuk mund té
pasqyrojné brenda fjalésit emrat e pérvecém. Kjo bén gé té ndjehet i
nevojshém hartimi i fjaloréve onomastiké.

Krahasimi i ményrave té ndryshme té pasqyrimit té fjalésit onomastik
né fjalorét gé analizuam, si dhe ndryshimi né numér i fjaléve té dhéna né
fjalor, tregon se nuk kemi ende njé tradité té ngulitur né kété fushé dhe se
zgjidhjet e fjaloréve jané zgjidhje konvencionale. Meqé “toponimia e njé
vendi ka interes pér shumé degé té shkencés, si pér gjuhésiné, etnografing,
studimin e legjendave, problemet mjaft té gjera té prehistorisé e té historisé sé

* Fjalori i shqipes sé sotme, Tirané, 1984, f. 1421.

vendbanimeve™ ato nuk duhen I&né né méshirén e fatit, por i duhet kushtuar

kujdes i vecanté mbledhjes e ruajtjes sé tyre né vepra leksikografike si fjalorét.

Pér mendimin toné mé e pérshtatshme, nga zgjidhjet e derisotme, duket
zgjidhja qé ka dhéné “Fjalori i shqipes s€ sotme” 1984, sepse informacioni pér
emrin e vendit, banorin dhe mbiemrin gé lidhet me vendin dhe banorin, e ka
pasqyruar nén njé glosé (Berat-i~ m; Beratas~i,m.sh~,~it; Beratas~e, mb.) dhe
&shté mjaft praktik pér t'u pérdorur nga lexuesi kur kérkon t&€ gjejé njé
informacion gé i duhet pér kété fjalés. Megjithaté edhe kjo zgjidhje nuk e
mbulon plotésisht fjalésin onomastik té njé gjuhe, cka nxjerr nevojén e
hartimit té njé fjalori té vecanté pér njésité emértuese té késaj fushe, botimin e
njé fjalori onomastik gé té pérfshijé toponimet e té gjitha llojeve, emrin etnik,
mbiemrin gé lidhet me até emér, gjuhén dhe pérdorimin ndajfoljor té saj, jo
vetém pér emértimet shqiptare, por edhe té huaja.

